
পরে বর্ড সাহেব শকট অন্বেষণে যাত্রা করিয়া ক্ষণেককাল দ্বার দেশে দণ্ডায়মান থাকিয়া পুনরায় প্রত্যাগমন পুরঃসর আপন ভার্য্যাকে কহিলেন প্রিয়া মেরি! যদ্যপি কিছু না মনে কর তাহা হইলে আমি একটী কথা বলি, অর্থাৎ আমাদিগের মৃত সন্তান হেনেরির দ্রব্যাদিতে দেরাজ পরিপূর্ণ রহিয়াছে এই বলিয়া গমন করত দ্বার রুদ্ধ করিলেন, তখন বিবি বর্ড আপন গৃহের পাশ্ববর্ত্তী শয়নাগারের দ্বার উদ্ঘাটন পূর্ব্বক আলো জ্বালিয়া চাবি কাটী লইয়া দেরাজ খুলিতে খুলিতে বিমর্ষভাবে ক্ষণেককাল চুপ করিয়া রহিলেন। তৎকালে দুইটী বালক তাঁহার অনুগামী হইয়া কিঞ্চিৎকাল তাহার প্রতি দৃষ্টিপাত করত কহিল হে মাত! যদ্যপি ভবদীয় আবাসে এবম্বিধ দেরাজ না থাকিত তাহা হইলে আপনি অত্যন্ত সুখী হইতেন, যে হেতুক মৃতসন্তানের দ্রব্যাদি সন্দর্শন করিলে কোন্ মাতার অন্তঃকরণে না শোক উপস্থিত হইয়া থাকে? পরে বিবি বর্ড ধীরে ধীরে দেরাজ উদ্ঘাটন পূর্ব্বক অনেক প্রকার বস্ত্র মোজা ও পাদুকা ও ক্রীড়া উপযোগী দ্রব্যাদি বাহির করত দেরাজের সন্নিকটে উপবেশিতা হইয়া বিস্তর ক্রন্দন করিতে লাগিলেন, ক্ষণেককাল পরে শোক সম্বরণ পুরঃসর গাত্রোত্থান করিয়া উত্তম উত্তম দ্রব্য গুলিন একত্র করিতেছেন, এমত সময়ে একটী বালক কহিল, হে মাত! আপনি এ সকল দ্রব্য লইয়া কোথায় নিক্ষেপ করিবেন? তাহাতে তিনি উত্তর করিলেন, প্রিয় বালকেরা! আমি

		 এই পাতা শেষ সম্পাদিত হয়েছে ০৬:২৭টার সময়, ৫ সেপ্টেম্বর ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

